
  _______ 2020 թվականի N _____Ա

ԳՈՒՅՔ ՀԵՏ ՎԵՐՑՆԵԼՈՒ  ԵՎ   ԱՄՐԱՑՆԵԼՈՒ ՄԱՍԻՆ
 
Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի  5-րդ, 6-րդ և  7-րդ մասերը՝ Հայաստանի Հանրապետության կառավարությունը որոշում է.
1. Հայաստանի Հանրապետության էկոնոմիկայի նախարարությանն ամրացված Երևան, Մալաթիա-Սեբաստիա, Ծովակալ Իսակովի պողոտա 24/10 հասցեում գտնվող 693.81 քառ.մետր մակերեսով, 2979.0 հազ.դրամ հաշվեկշռային արժեքով շենքը և 0.18335 հա հողամասը (սեփականության վկայական N 02042015-01-0165) 8294.8 հազ.դրամ կադաստրային արժեքով հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին:
2. Հայաստանի Հանրապետության էկոնոմիկայի նախարարին և Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո երկամսյա ժամկետում ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը:



Հ Ի Մ Ն Ա Վ Ո Ր ՈՒ Մ
	 Հայաստանի Հանրապետության էկոնոմիկայի նախարարության (նախկին գյուղատնտեսության նախարարության) հաշվեկշռում հաշվառվում է   Երևան, Մալաթիա-Սեբաստիա, Ծովակալ Իսակովի պողոտա 24/10 հասցեում գտնվող 693.81 քառ.մետր մակերեսով, 2979.0 հազ.դրամ հաշվեկշռային արժեքով շենքը և 0.18335 հա հողամասը (սեփականության վկայական N 02042015-01-0165): 
Նշված գույքը նախարարության կողմից ներկայումս չի օգտագործվում, ուստի գույքի արդյունավետ օգտագործումն ապահովելու համար նպատակահարմար է այն հանձնել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին:













 
ՏԵՂԵԿԱՆՔ
«ԳՈՒՅՔ ՀԵՏ ՎԵՐՑՆԵԼՈՒ  ԵՎ  ԱՄՐԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույք հետ վերցնելու և ամրացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում:  

